
 

 

29.08.2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

Naalakkersuisunut apeqqut:  

1. Naalakkersuisut erninermi sulinngiffeqarnissamut aningaasaateqarfik pillugu 

sulisartut sulisitsisullu kattuffii oqaloqatigisimavaat?  

A. Akissut aappiuppat oqaloqatigiinnerit qanoq inerneqarsimappat? 

 

2. Erninermi sulinngiffeqarnissamut aningaasaateqarfimmik pilersitsinissaq 

siunertaralugu Naalakkersuisut aamma Isumaginninnermut Naalakkersuisoqarfik 

siusinnerusukkut piareersaasiorlutik suliaqarnikuuppat? 

 

(Inatsisartuni ilaasortaq Múte Bourup Egede, Inuit Ataqatigiit) 

Tunngavilersuut: 

Apeqquteqaat nr. 135 ulloq 3. juli 2018-imeersoq aallaavigalugu Naalakkersuisut akissuteqaataanni 

ulloq 5. Juli  2018 tiguneqartumi ilaatigut imatut akissuteqartoqarmat apeqquteqaateqaqqippunga: 

“Sulisitsisut SIK-llu aasap kingorna ataatsimeeqateqatiginissaat pilersaarutigaara, tassani 

isumaginninnermi suliassaqarfik eqqartorumallugu kiisalu taakku 

suutsuliniuteqarfigisariaqarnersutut isigineraat tusarusullugu. Tassunga atatillugu erninermut 

atatillugu pissutsit qanoq pitsanngorsarneqarsinnaanersut eqqartorneqarumaarput.”  

Inuit Ataqatigiit pingaartippaat meeqqap ilaqutariinngorlutillu meerartaartut inuunermik 

pitsaasumik toqqissisimanartumillu aallartinnissaat. Inuunerup pitsaasumik toqqissisimanartumillu 

aallartinnera siunissamut aningaasaliinertut ippoq. Taamaammallu erninermut 

aningaasaateqarfiliorneq toqqammavissatsialaavoq inuiaqatigiinnut minnerunngitsumillu 

ilaqutariinngorlaanut iluaqutaalluartussaq.  

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 

 

 


